
ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
-------------------------------------------------------------------------------------------

	Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածով՝ Հայաստանի Հանրապետության կառավարությունը     ո ր ո շ ու մ    է. 
[bookmark: _GoBack]Հայաստանի Հանրապետության կառավարության 2019 թվականի օգոստոսի 1-ի «Գույք հետ վերցնելու և ամրացնելու մասին» N 979-Ա որոշման 2-րդ կետի 2-րդ ենթակետում «Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահի» բառերը փոխարինել «Հայաստանի Հանրապետության պաշտպանության նախարարի» բառերով: 




ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
2019 ԹՎԱԿԱՆԻ ՕԳՈՍՏՈՍԻ 1-Ի  N  979-Ա ՈՐՈՇՄԱՆ 
ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ


Հայաստանի Հանրապետության կառավարության 2019 թվականի օգոստոսի 1-ի «Գույք հետ վերցնելու և ամրացնելու մասին» N 979-Ա որոշման 2-րդ կետի 2-րդ ենթակետով Հայաստանի Հանրապետության պետական եկամուտների կոմիտեի նախագահին հանձնարարվել է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահի հետ համատեղ որոշումն ուժի մեջ մտնելուց հետո մեկամսյա ժամկետում՝ Հայաստանի Հանրապետության օրենսդրությամբ սահմանված կարգով ապահովել որոշման 1-ին կետում նշված տարածքի հանձնման-ընդունման և գույքի նկատմամբ իրավունքների պետական գրանցման աշխատանքների իրականացումը: Հաշվի առնելով այն հանգամանքը, որ որոշման 1-ին կետում նշված գույքը հետ է վերցվում Հայաստանի Հանրապետության պաշտպանության նախարարությունից և անմիջապես ամրացվում է պետական եկամուտների կոմիտեին, հետևաբար գույքի հանձնում-ընդունումը նույնպես պետք է կատարվի տվյալ պետական մարմինների կողմից: 



